
 Сумын Засаг даргын үйл ажиллагааны хөтөлбөрийг 4 бодлогын хүрээнд 157 

заалттайгаар сумын иргэдийн Төлөөлөгчдийн Хурлаар 1 жил 4 сарын өмнө 

батлуулан ажиллаа.  

НЭГ.“КОВИД-19” ЦАР ТАХЛААС ҮҮДЭЛТЭЙ  ЭДИЙН ЗАСАГ, НИЙГМИЙН  

ХҮНДРЭЛИЙГ ДАВАН ТУУЛАХ БОДЛОГО 

 11 заалт бүхий ажил төлөвлөснөөс 9 ажил 100%, 2 ажил 70%-ийн биелэлттэй 

байна.  

 “Ковид-19” халдварт цар тахлын үед хэрэглэгдэх 700ш оношлуур, болон 

бусад эм, эмнэлгийн хэрэгсэл, тоног төхөөрөмж, ариутгал халдваргүйжүүлэлтийн 

бодисыг урьдчилан нөөцлөх, түргэвчилсэн оношлуураар тасралтгүй ханган 

ажилласан. ЭМТ-ийн санхүүжилтийг эн тэргүүн шийдвэрлэж стандартын дагуу 

дотоод камертай болох, таславч хийх асуудлыг шийдвэрлэсэн. 

 Коронавируст халдвар /Ковид-19/-аас урьдчилан сэргийлэх ажилд үүрэг 

гүйцэтгэж байгаа төрийн албан хаагчдын хоол хүнс, нэг удаагийн хувцас хэрэгсэл, 

шатахуун, бичиг хэрэг, халаалт зэрэгт Засаг даргын нөөц хөрөнгөөс 41.329.650 

төгрөгийг зарцуулсан байна. Ковидын үед нэн шаардлагатай хүчилтөрөгчийн 

аппарат 2ш,цус шинжлэх аппарат авсан. 

 2021 оны 4-р улиралд Томуу, томуу төст өвчний дархлаажуулалтанд 2 настай 

14, 3-5 настай 152, 6-11 настай 368 хүүхэд, нийт 534 хүүхдийг хамруулсан. 

 Зорилтот бүлгийн 236 хүнд урьдчилан сэргийлэх үзлэгийг хийж, өвчлөл 

илэрсэн 25 хүнийг эмнэлэгт хэвтэн эмчлүүлсэн. Асаргаа шаардлагатай 4 ахмад 

настан, 3 хөгжлийн бэрхшээлтэй иргэн, 2 хүүхдийг байнгын асаргаанд оруулсан. 

Хөгжлийн бэрхшээлтэй 9 иргэнийг сэргээн засах тусламж үйлчилгээ, 12 иргэнийг 

өдрийн эмчилгээнд оруулсан. 

ХОЁР. ХҮНИЙ ХӨГЖЛИЙН БОДЛОГО 

 Эрүүл мэндийн бодлогыг чанартай, хүртээмжтэй, үр дүнтэй 

хэрэгжүүлэх зорилтын хүрээнд: 12 заалт бүхий ажлаас- 100% хэрэгжиж байгаа 

4,  70%-ийн   биелэлттэй 6,  50%-ийн биелэлттэй 1, 30%-ийн биелэлттэй 1 ажил 

байна.   

 - Эрүүл мэндийн төвийг шүдний эмчээр хангаж, шүдний кабинеттай болгох 

ажил 30%-ийн биелэлттэй байгаа бөгөөд 1 сувилагчийг шүдний сувилагчийн 

мэргэжил олгох сургалтад суралцуулахаар шийдвэрлэсэн. 2022 онд шүдний 

кабинетыг аймгийн ИТХ-ын төлөөлөгч Ө.Чимэддорж, Ц.Баянбаатар нар 

тохижуулахаар  шаардлагатай 18 сая төгрөгийн тоног төхөөрөмжийг БНСУ-руу 

захиалж, тээвэрлэгдсэн байгаа. 

 - Уламжлалт эмчилгээний сувилагч, эмэгтэйчүүдийн нарийн мэргэжлийн их 

эмчийг ажиллуулах заалтын биелэлт 50%-тай байна. ЭМТ-д одоогоор 

Эмэгтэйчүүдийн нарийн мэргэжлийн их эмч ажиллаагүй, Уламжлалт эмчилгээний 

сувилагч 1 ажиллаж байгаа.   

 - Сумын төсвийн хөрөнгө оруулалтаар нийт 8 сая төгрөгийн өртөг бүхий ЭХО 

аппарат болон  цусны анализатор, лабораторын хөргүүрийг худалдан авч эмнэлэгт 

хүлээлгэн өгсөн. 



 - Эмнэлгийн барилгын өргөтгөлийг улсын төсвийн хөрөнгө оруулалтаар 

шийдвэрлэхээр тусгуулж гүйцэтгэгч байгууллага шалгарч гэрээ байгуулаад байна. 

 - Эрүүл мэндийн төвийн бохирын шугамын  зураг төсөв хийгдсэн. Гүйцэтгэгч 

байгууллагын ажил 20%-тай явагдаж байна. 

 - 2021 онд эмнэлгийн цогцос хадгалах байрыг эмнэлгийн гадна талд шинээр 

барьсан. Хөргөлтийн тоног төхөөрөмжийг шинээр авч байгаа. 

 Боловсролын байгууллагын орчин нөхцөлийг сайжруулж, сургалтын 

чанарыг дээшлүүлэх зорилтын хүрээнд: 

 2021-2022 оны хичээлийн жилд ЕБС-д 1088 хүүхэд , СӨББ-д.. хүүхэд 

суралцаж байна. 

 ЭЕШ өгөх 12 дугаар ангийн  39 сурагчийг Улаанбаатар хотод “Мэргэжлээ 

хэрхэн сонгох, Их дээд сургуулиудтай танилцуулах арга хэмжээ зохион байгууллаа. 

 Сургууль, цэцэрлэгийн багшийн багшлах арга зүйн чадамжийг дээшлүүлэх 

сумын дэд хөтөлбөр боловсруулж, хэрэгжүүлэх ажил эхлээгүй байна. 

 Сум орон нутагт нэн шаардлагатай мэргэжлээр амжилттай суралцаж байгаа 

оюутнуудыг дэмжих ажил хийгдээгүй бана. 

 Сурагч болон багшид сэтгэл зүйн үйлчилгээ үзүүлэх, зөвлөж туслах чиг үүрэг 

бүхий “Сэтгэл зүйч мэргэжилтэн”-ийг  ажиллуулахаар Боловсролын газарт хүсэлтээ 

илгээсэн. Шийдэгдээгүй байна. 

 Сургуулийн Б байрны 5 ангийн  сурагчийн  ширээ сандалд 15,3 сая төгрөг, 

багшийн ширээ сандалд 0,8 сая төгрөгийн хөрөнгө оруулалт хийгдсэн. 

 Хүн амын нийтийн биеийн тамираар хичээллэх нөхцөл боломжийг 

бүрдүүлэх зорилтын хүрээнд: 

Ковид-19  цар тахлаас шалтгаалан 2021 оны 4 улирлаас эхлэн шатар, теннис, 

волейболын секц дугуйлан хичээллэж эхэлсэн бөгөөд одоогийн байдлаар 50 гаруй 

сурагчид  хамрагдаж  байна. 

2022 онд Сумын аварга шалгаруулах тэмцээнүүдийг 3-р сард зохион 

байгуулж гар бөмбөгийн тэмцээнд эрэгтэй 7, эмэгтэй 11 баг, сагсан бөмбөгийн 

тэмцээнд эрэгтэй 9, эмэгтэй 6 баг өрсөлдсөн. 

Хоёрдугаар сарын 16-наас “Илүүдэл жингүй - Эртэч Монгол” аяныг 

эхлүүлсний дагуу спорт заал танхимыг 06:30-07:30 цагийн хооронд үнэ төлбөргүй 

болгож , иргэдийг идэвхтэй дасгал хөдөлгөөн хичээллэхийг уриалан ажиллаж 04 

сарын 20-ны өдрийг хүртэл сумын хэмжээнд 1180 хүн хамрагдсан байна. 

Спорт цогцолборын барилгын их засварын ажлыг аймгийн төсвийн хөрөнгө 

оруулалтаар 2022 онд хийгдэхээр шийдвэрлэн гүйцэтгэгч байгууллагатай гэрээ 

хийсэн.  

Заалны гэрэлтүүлгийг лед прожектороор сольж, спортын сургалтад 

шаардагдах хэрэгсэл, тоног төхөөрөмжөөр хангах ажил хийгдэж эхлээгүй байна. 

“Буган халиун”, “Боохой Данзан”-ийн нэрэмжит хурдан морины уралдаан, 

бөхийн барилдаан Ковид-19 цар тахлын улмаас зохион байгуулагдаагүй. 

Хүн амд үзүүлэх соёл урлагийн үр нөлөөг нэмэгдүүлэх зорилтын 

хүрээнд: 8 заалтаас 100%-тай 5, 70%-тай 2, 0%-тэй 1 ажил байна. 

2021-2022 онд 27 соёл урлагийн арга хэмжээг зохион байгуулж нийт 9400 

гаруй иргэд хүүхэд залуучууд хамрагдсан байна.  

Соёлын төвийг лед дэлгэц, зөөврийн тайзтай болгох ажил хийгдээгүй байна. 

Хүүхэд, залуучууд, гэр бүлийн бодлогын хүрээнд: 9 заалт бүхий ажлаас 

100%-ийн биелэлттэй 1, 70%-ийн биелэлттэй 5, 50%-ийн биелэлттэй 1, 0%-ийн 

биелэлттэй 2 арга хэмжээ байна. 



Хамтарсан багийн гишүүдийг чадавхжуулах “Хүүхдэд ээлтэй хүчирхийлэлгүй 

сум” сэдэвт цахим сургалтад сумын хамтарсан багийн 11 гишүүнийг хамруулсан. 

2022 он гарсаар гэр бүлийн хүчирхийлэл үйлдсэн 3 өрхийн 12 иргэнд 

хамтарсан багаар үйлчилгээ үзүүлж, хууль сурталчилж ажиллалаа. 

Архины хамааралтай 1 иргэнийг архинаас гаргах эмчилгээнд явуулж, 1 

хүүхдийг цэцэрлэгийн 24 цагийн ангид хамруулж ажиллалаа. Ингэснээр тус өрхийн 

3 хүүхдийн амьдрах нөхцөл боломж дээшилж, ар гэрийн анхаарал халамж 

сайжирсан байна. 

2021 ны 12 дугаар сарын 01-ний өдөр "Залуу малчдын зөвлөгөөн"-ийг зохион 

байгуулсан. Зөвлөгөөнд 15 залуу малчдын төлөөлөл оролцсон. 

Сумын Иргэдийн Төлөөлөгчдийн Хурлын ажлын алба, Засаг даргын Тамгын 

газраас Жендэрийн эрх тэгш байдлыг хангах тухай хуулийн хэрэгжилтийг ханган 

сумын төсөвт байгууллагуудын албан хаагчдад “Жендэрийн тухай ойлголт”, 

“Төрийн захиргаан дахь жендэрийн асуудал” сэдвийн хүрээнд мэдээлэл хүргэж 

ажиллалаа.  

Сумын эмэгтэйчүүдийн салбар зөвлөлөөс “Эмэгтэйчүүдийн хүчирхийллийг 

таслан зогсоох, охид эмэгтэйчүүдийн эрхийг хамгаалах” өдрийн хүрээнд Жендэрт 

суурилсан хүчирхийллийн эсрэг 16 хоногийн нөлөөллийн аяныг зохион байгуулсан. 

Сумын ЗДТГ, эмэгтэйчүүдийн зөвлөл, ЭМТ хамтран "Хандлагаа өөрчилж 

хамтдаа хөгжье" хэлэлцүүлгийг зохион байгуулж нийт 100 эмэгтэй хамрагдлаа. 

2022 оны 03р сарын 07-ны өдөр сумын эмэгтэйчүүдийн зөвлөлөөс зохион 

байгуулсан "Гэр бүлийн үнэ цэнэ" сэдэвт сургалтыг сэтгэл зүйч Л.Цэцэгхэн удирдан 

зохион байгуулж 56 иргэн хамрагдсан. 

Суманд хүүхэд залуучууд, эмэгтэйчүүд, ахмадын талаар баримтлах бодлого 

боловсруулах ажил хийгдээгүй байна. 

Интернет кафе, хүүхэд залуучуудын төвтэй болох ажил хийгдээгүй байна. 

Хөдөлмөр эрхлэлт, нийгмийн хамгаалал, даатгалын бодлогын 

хүрээнд: 9 заалт бүхий ажлаас - 100% хэрэгжиж байгаа 7,  70%-ийн   биелэлттэй 

2  ажил байна.   

2021 онд ажилгүй 99 иргэнг мэдээллийн санд бүртгэж 65 иргэнг ажлын 

байранд зуучилсан. 2022 оны нэгдүгээр улирлын байдлаар ажилгүй 64 иргэнийг 

мэдээллийн санд бүртгэж 15 иргэнийг ажлын байранд зуучилсан. 

2021 онд нийгмийн халамжийн дэмжлэг туслалцаа шаардлагатай 2 ахмад 

хүнс тэжээлийн дэмжлэг туслалцаанд шинээр хамрагдсан. 2022 онд Ахмадын 

хөдөлмөр эрхлэлтийг дэмжих төсөл хөтөлбөрт 3-р багийн ахмад настан 

Л.Гэндэнсүрэн “Төмөр хийц” төслийг Сэлэнгэ аймгийн ХХҮГ-т хүргүүлээд байна. 

ОНОТХҮйлчилгээгээр зорилтод бүлгийн 2 өрх хүнсний ногооны төсөл 

хөтөлбөрт хамрагдсан. 

2021 онд Малжуулах төсөл хөтөлбөрт 1 дүгээр багийн иргэн Б.Баттогтох 4 

сая, 2 дугаар багийн иргэн О.Болдбаатар 5 сая төгрөгийн эргэн төлөгдөх санхүүгийн 

дэмжлэгт хамрагдсан.  

2022 онд ОНОТХҮйлчилгээгээр зорилтод бүлгийн төсөлд 2-р багийн иргэн 

Л.Одмандах бүлгийн ахлагчтай “Боломж” оёдлын төслийг хүлээн авч Сэлэнгэ 

аймгийн ХХҮГ-т хүргүүлээд байна. 

2021 онд 33 малчин иргэн, 39 даатгуулагч иргэн сайн дурын даатгалд 

даатгуулсан. 2022 онд шинээр 9 малчин иргэн,  17 даатгуулагч иргэн сайн дурын 

даатгалд даатгуулсан. 

2021 онд 605 иргэнд хөнгөлөлттэй эмийн жороор үйлчилсэн. 



2022 оны 1-р улиралд 504 иргэнд хөнгөлөлттэй эмийн жороор үйлчилсэн. 

ГУРАВ.ЭДИЙН ЗАСГИЙН БОДЛОГО 

3.1.Хөдөө аж ахуйн бодлого: 23 заалт бүхий ажлаас 100%-ийн хэрэгжиж 

байгаа 11,  70%-ийн биелэлттэй 7, 50%-ийн биелэлттэй , 30%-ийн биелэлттэй 1, 

0%-тай 3  ажил байна. 

2021 онд Улаан буудай    21310 га талбайгаас 30,822 тонн хураан авч га-н 

дундаж 14,4цн байна. 

Арвай 2442 га талбайд тариалснаас 51 га талбайг хурааж 107 тонн-г хураан 

авсан. 2391 га талбай нь тэжээлийн ургамалд шилжсэн байна. 

Овъёос 1239 га талбайд тариалснаас 735 га талбайг хурааж 1432 тонн ургац 

хураан авсан байна. 

Техникийн ургамал /рапс/ 12,325 га талбайд тариалснаас 10334 га талбайг 

хурааж 9444 тонн ургац хураан авч 1988 га- талбайг малын тэжээлд шилжүүлсэн 

байна. 

Төмс 130 га-д тариалснаас 1613 тонн ургац хураан авсан байна. Хүнсний 

ногоо 89 га талбайд тариалснаас 699,62 тонн ургац хураан авсан байна. 

2022 онд нийт эргэлтийн талбайн 76,32% буюу 38,963 га талбайд үр тариа, 

малын тэжээл, тосны ургамал, төмс, хүнсний ногоо тариалах урьдчилсан 

төлөвлөгөө гарсан байна. 

Хөрсний үржил шимийг хадгалан, нэмэгдүүлэх зорилгоор 2022 онд нийлмэл 

бордоо 12,240 литрийн захиалгыг хүлээн авч ХААДСанруу хүргүүлсэн. 

2 аж ахуйн нэгж байгууллага нийт  2458 га талбайг усалгаажуулах хүчин 

чадал бүхий услалтын системийг ашиглаж байна. 

Хүлэмжийн болон зоорины аж ахуйг дэмжих зорилгоор 2021 онд нийт 6 өрхөд 

хөнгөлөлттэй нөхцөлөөр хүлэмж олгосон. Мөн сумын төвд байрлах иргэдийн 

хүнсний ногооны зооринд хяналт хийн ажилласан. Автомат 100тн зоорьтой болох 

саналыг ХХААХҮЯ-ны  тэргүүлэх чиглэлд оруулсан. 

Сумын ИТХ-д “Газар тариалангийн бүс нутагт МАА эрхлэгчдэд батламж олгох 

журам”-ын төслийн эхний хэлэлцүүлгийг хийж, 2-р хэлэлцүүлгээр баталсан. 

Улсын мал эмнэлэг ариун цэврийн төв лабораторын 2022.03.22-ны өдрийн 

22/1168 тоот шинжилгээний дүнгээр мал, амьтны гоц халдварт шүлхий өвчин болох 

нь тогтоогдсон тул сумын Засаг даргын 2022.03.23-ын өдрийн А/36 тоот 

захирамжаар 28 хоногийн хугацаатай  “Хорио цээрийн дэглэм” тогтоон яаралтай 

дархлаажуулалтанд нийт  591 өрх, 3 ААН-ийн  24400 үхэр, 1350 гахай,  16097 хонь, 

17859 толгой ямаа нийт 59709 толгой мэдрэмтгий мал амьтныг хамруулсан. 

Монгол Ви И Ти нет  төрийн бус байгууллагаас эрчимжсэн мал аж ахуй эрхлэх 

талаар сургалт зохион байгуулж 6 өрхөд 18 хонь өгсөн. 

Өндөр ашиг шимт хээлтүүлэгчийг тодорхойлох үзлэг ангилалтыг сумын 

хэмжээнд зохион байгуулж байна. 

Ногоочдод хүнсний ногоо тариалахад туслах тоног төхөөрөмжийн дундын 

парк бий болгох ажлыг аж ахуйн нэгж байгууллагатай хамтран шийдвэрлэх, 

Бэлчээрийн газрын ашиглалтыг сайжруулах журам боловсруулж хэрэгжүүлэх, 

Малчдыг орон сууцтай болгох бодлогыг дэмжих заалтууд хэрэгжээгүй байна. 

3.2. Байгаль орчин: 10 заалт бүхий ажлаас 100%-ийн хэрэгжиж байгаа 4,  

70%-ийн биелэлттэй 2, 50%-ийн биелэлттэй 2, 0%-тай 2  ажил байна. 

Цагааннуур сумын 2021-2025 он хүртэлх Ойн менежментийн төлөвлөгөөг 

боловсруулан аймгийн БОАЖГазар, аймгийн Засаг даргаар баталгаажуулсан.  



Сэлэнгэ аймаг дах МСҮТөвтэй Сэлэнгэ БСДОАнги Хамтран ажиллах гэрээ 

байгуулан "Ойжуулагч мэргэжил" - ийн нэг жилийн ангид тус сумын ойн мэргэжлийн 

байгууллагын гэрээт ажилтан, ойн сан гэрээгээр эзэмшигч, нөхөрлөлийн нийт 16 

иргэн сурч чадавхжиж байна. Тус сумын Шинэбадрах ХХК Цэцэрлэгт 15м3, 30 

иргэнд 140.64м3 Бүтээлийн нуур ХХК  Цэцэрлэгт 15м3, Агро эрхтэй ХХК 20м3, 

Атартрейд ХХК 20м3,  110 иргэнд 110 300м3, Эмнэлэг 11.2м3, Номунхан ХХК 4.5м3 

тус тус нийт сумын хэмжээнд 140 иргэн 440.64м3, 5 ААНБайгууллага  , 85.7м3 мод, 

модон материалыг нийгмийн хариуцлагын хүрээнд сумын иргэд, өрхийн болон ЖДҮ 

эрхлэгчдийг мод, модон материалаар хангах ажилд дэмжлэг үзүүлж хамтран 

ажилласан. 

Ойн мэргэжлийн ААН-үүд өөрийн хөрөнгөөр 2021 онд хийх ойжуулалтыг 

2020-2021 онд үйлдвэрлэлийн огтлолтоор мод бэлтгэл хийсэн талбайд, аймгийн 

БОАЖГазрын төсвийн хөрөнгө оруулалтаар хийсэн ойжуулалтыг 2012 онд ойн 

хээрийн түймэрт өртсөн болон ойн цэвэрлэгээний унанга ихтэй талбайд хийж 

гүйцэтгүүлсэн. Тус суманд ААНБайгууллага өөрийн хөрөнгөөр Шинэбадрах ХХК 

48.6 га, Бүтээлийн нуур ХХК 24.5 га тус тус ойжуулалтыг гүйцэтгэсэн байна. Улсын 

төсвийн хөрөнгөөр Ойн хүрэм ХХК 70га-д ойжуулалт хийсэн. 

Ойн хөнөөлт ойн хөнөөлт хортон шавжийн олшрол, тархалтын судалгаанд 

ОйСХТ УТҮГазар  15500 га талбайд Нянгай, Хуурай хөндий , Баруун гол, Цог өндөр, 

Мандал овоо хөндий, Номгон толгой, Мойлт нуга, Шүрэнгийн адаг, Гангат, Хар усны 

үзүүр зэрэг газруудад судалгаанд хамтарч ажиллалаа. 

Голын эрэг дагуу 3600га газарт хор үүргэн утаагаар хордуулж хортон 

шавжийн тархалтыг устгах ажлыг зохион байгууллаа. 

Сумын Засаг даргын А/27тоот “Ой хээрийн түймрээс урьдчилан сэргийлэх, 

түүнтэй тэмцэх арга хэмжээний тухай” захирамжаар Ой хээрийн түймрийн үед 

Гамшгаас хамгаалах штабын Аврах бүлэгт 1 дүгээр ээлжинд ажиллах ажилтнуудыг 

тушаал шийдвэрээр баталгаажуулан Гамшгаас хамгаалах штабт ирүүлэн 

шаардлагатай тохиолдолд байгууллагын хүн хүч, техник хэрэгслийг шуурхай 

дайчлан ажиллахад бэлэн байхыг сумын бүх байгууллага аж ахуйн нэгжийн 

удирдлагуудад үүрэг болгон сургалтыг зохион байгуулан ажилласан. 

”Хуурчийн булаг”-ийн хамгаалалтын хашааг томруулж, булаг шандыг 

хамгаалах, рашаан булгийг түшиглэн амралт сувиллын газар байгуулах саналыг 

дэмжих, Сумын түүхэн дурсгалт, байгалийн үзэсгэлэнт газрыг түшиглэсэн эко аялал 

жуулчлалыг хөгжүүлэх  /загас агнуур, нуур, рашаан гэх мэт/ ажлууд хийгдээгүй 

байна. 

3.3.Үйлдвэрлэл, худалдаа үйлчилгээ: 5 заалт бүхий ажлаас 100%-ийн 

хэрэгжиж байгаа 2,  70%-ийн биелэлттэй 2, 0%-ийн биелэлттэй 1  ажил байна.   

Өрхийн үйлдвэрлэлийг дэмжих зорилтын хүрээнд Сум хөгжүүлэх сангаас 

Блокны үйлвдэрлэл эрхлэх зориулалтаар 3, явган хүний зам буюу зиг заг зам 

үйлдвэрлэлийн зориулалтаар 1 иргэнд нийт 46 сая төгрөгийн хөнгөлтэй зээл 

олгосон. 

2022 оны 03 дугаар сарын 25-ны өдөр Мэргэжлийн хяналтын газар, Стандарт 

хэмжилзүйн хэлтэс, Хөгжлийн шийдэл ТББайгууллагуудтай хамтран Хүнс, нийтийн 

хоол хариуцсан мэргэжилтэн, хоол үйлдвэрлэл, хүнсний үйлдвэр, худалдааны 

чиглэлээр үйл ажиллагаа эрхлэгчдэд “Хүнсний аюулгүй байдлыг хангуулах, 

зохистой дадлыг хэвшүүлэх, дотоод хяналтыг төлөвшүүлэх нь”, “Хүнсний чиглэлийн 

үйл ажиллагаа эрхлэгчдэд эрүүл ахуйн зохистой дадлын зөвлөмжийг танилцуулах 

нь”, “Барилгын хэрэгцээ ба ашиглалт”, “Хийн баллон ашиглалт, цахилгааны аюулгүй 



байдал”, “Хүнсний тухай хууль”, “Жижиглэн худалдааны газар, түүний үйлчилгээ, 

ерөнхий шаардлага MNS 5021-1:2019” сэдэвт сургалтыг цахим хэлбэрээр зохион 

байгууллаа.  

Сургууль, цэцэрлэгийг мэргэжлийн хоол зүйчтэй болгох ажил хэрэгжээгүй 

байна. 

3.4.Хөрөнгө оруулалт, дэд бүтэц: 21 заалт бүхий ажлаас 100% хэрэгжиж 

байгаа 6,  70%-ийн биелэлттэй 7, 30%-ийн биелэлттэй 3,  0%-тай 5 ажил байна.   

Сумын төвийн авто зам дагасан гэрэлтүүлэг шинэчлэн бүх гэрлийг лед 

болгож, зарим хэсгийн татуургийг шинэчлэн, гэрлийн утсыг шинэчлэх ажлыг 2021 

оны замын сангийн хөрөнгөөр 46.7 сая төгрөгийн өртөгтэйгөөр хийж гүйцэтгэж 

байна. 2022 оны замын сангийн хөрөнгөөр хонхорын чиглэлд 700м гэрэл тавих 50 

сая төгрөгийн өртөг бүхий ажлын тендер зарлагдсан. 

Сумын төвийн доторх 2,53км замын үргэлжлэл 320м замыг хийх гүйцэтгэгчээр 

“Сэлэнгэ Есөн эрдэнэ ХХК” шалгарч ажлыг 60 хувийн гүйцэтгэлтэй хийгээд байна. 

Үлдэгдэл зам болох 1,5 км автозамыг улсын төсвийн хөрөнгө оруулалтаар Сэлэнгэ 

АЗЗА ХХК гүйцэтгэгчээр шалгаран ажиллаж байна. 

Сумын ОНХС-ын хөрөнгө оруулалтаар  2-р багт хүүхдийн тоглоомын талбай 

барих ажлыг эхлүүлээд байна. Уг ажлын гүйцэтгэгчээр  Сэлэнгэ аймгийн “Уран 

төмөр хэлхээ”  ХХК шалгарч ажлын явц 80%-ийн гүйцэтгэлтэй байна. 

Гэр чулууны давааны авто замыг сайжруулж, дайрган хучилт хийх ажлын 

зураг төсвийг 169,631,4 сая төгрөгийн өртөгтэйгөөр хийхээр Сэлэнгэ АЗЗА ХХК 

гүйцэтгэгчээр шалгаран гэрээ байгуулаад байна. 

Малын тоо толгойн албан татварын хөрөнгөөр 180 сая төгрөгөөр хогийн 

цэгийн хашаа барих, камер тавих ажлын гүйцэтгэгчтэй гэрээ байгуулан ажиллаж 

байна. 

ОНХС-ийн хөрөнгө оруулалтаар бохирын машин авсан. 

Аймгийн ОНХС-ийн хөрөнгөөр Сумын 2, 3 дугаар баг тус бүрт нэг худагт 

ухаалаг худгийн систем суурилуулж, төвийн цэвэр усны эх үүсвэр болох гүний 

худгийн насосыг Засаг даргын нөөц хөрөнгөөр шийдвэрлэн шинээр авч 

тохируулсан. Мөн иргэдийн “өрхийн тариалангийн” хэрэгцээ шаардлагад үндэслэн 

дулааны улиралд усны хэрэглээг нээж ашиглуулж ажиллалаа. 5 өрхийн хүсэлтийн 

дагуу байнгын цэвэр усаар, малчдын хүсэлт хөрөнгөөр 3 өрхийг гүний худгаар 

хангасан. 

Ойн мэргэжлийн байгууллагуудтай "Нийгмийн хариуцлагын хүрээнд" 2021 

онд хийх ажлын гэрээ байгуулан сумын төвийн хатуу хучилттай авто зам дагуу  

шинээр ногоон зурвас байгуулах хамгаалалтын 700м хашааг барьж уг хашаанд 

ЗДТГ-ын албан хаагчид 250ш мод тарьсан. 2022 онд сумын төвийн зам дагуу 130 

мод тарьж хашаажуулсан. 

Засаг даргын Тамгын газрын барилгын их засварыг хийх, өргөтгөл барих 

асуудлыг холбогдох газарт уламжлан ЗДТГ-ын урсгал засварт 20 сая төгрөг 

шийдвэрлэсэн. 

Соёлын төвийн барилгын өргөтгөл барих ажлыг Соёлын яамны тэргүүлэх 

чиглэлд оруулсан. 

Сумын 100 жилийн  ойг тохиолдуулан Атарчдын өндөрлөг байгуулах, 

Цагааннуур самбарын тохижилтыг сайжруулж, Зүүн гүвээнд угталт, үдэлтийн 

алжаал тайлах газартай болох, Сумын төвийн хашааны эмх цэгц, өнгө үзэмжийг 

сайжруулж, эзэнгүй хашаа байшинг цэгцэлж газрыг дахин хуваарьлаж олгох, МСҮТ-

үүдтэй хамтран техникч болон шаардлагатай мэргэжилтэн бэлтгэх арга хэмжээг 



ААН-үүдтэй хамтран шийдвэрлэх, Сумын 100 жилийн ойг тохиолдуулан Соёлын 

төвийн өмнө талбайг тохижуулах ажлууд хийгдээгүй байна. 

3.5. Санхүү, төсвийн зохицуулалт: 7 заалт бүхий ажлаас 100%-ийн 

биелэлттэй6, 70%-ийн биелэлттэй 1 ажил байна. 

2020 онд УИХ-с баталсан малын тоо толгой албан татварын тухай хууль 2021 

оны 1-р сарын 1-с хэрэгжиж эхэлсэнтэй холбоотой татварын суурь бааз МТТАТ-700, 

ХХОАТ-400, нийт 1100 татвар төлөгчөөр нэмэгдсэн байгаа, орон нутгийн төсөвт 

МТТАТ 119,985,2 мянган төгрөг төвлөрөхөөс 65.999.8 мянган төгрөг буюу 55%-тай 

байна. ХХОАТ 48,583.4 мянган төгрөг төвлөрөхөөс 61,217.9 мянган төргөг буюу 

126%-тай биелсэн байна. 

      Татвар төлөгчийн баазыг шинэ ААН-р 1 , хувиараа хөдөлмөр эрхлэгч 3 

иргэнийг нэмэгдүүлсэн.2021 оны жилийн эцсийн татварын тайланг 120 ААНэгж, 130 

иргэний хувь хүний орлогын албан татварыг 100 хувь хүлээн авч илгээсэн. 

Нийт 8 төсөвт байгууллагын хүний нөөц удирдлага мэдээллийн санд 

бүртгэлтэй 203 төрийн албан хаагчдын мэдээллийг  шалгаж, төрийн албаны 

цалингийн нэгдсэн системд холбож, төрийн албаны цалингийн нэгдсэн системээс 

боловсруулагдаж гарсан төлбөрийн хүсэлтийг үндэслэж  цалингийн олгож, орон тоо, 

цалин хөлсний зардлын төлөвлөлт, хэрэгжилтэнд хяналт тавин, цалин хөлсний 

төлөвлөлтийг оновчтой болгон ажиллаж байна. 

Иргэдийн төлөөлөгчдийн хурлын  29 тоот тогтоолоор Орон нутгийн өмчит 

нийтийн эзэмшлийн зас талбайн  тохижилт үйлчилгээ, ногоон байгууламж, авто зам, 

цэвэр бохир ус, барилга байгууламжийн ашиглалт зэрэг нийтийн үйлчилгээг бүхэлд 

нь үзүүлэх чиглэлтэйгээр 2021 оны 03 сарын 23-ны  өдөр “Цагааннуур тохижилт”  

ОНӨААТҮГ-ыг байгуулж, үйл ажиллагаагаа 2021 оны 7 сарын 1-ний өдрөөс эхлэн 

явуулж байна. 

2021 оны 01 сараас-12 сарын 02-ныг хүртэл 77784.1 мян.төг орлого орсон 

байна. Үүнээс үндсэн зээлд 73289.3 мян.төг, хүүнд 3395.6 төг, алданганд 1099.1 

мян.төг, Монгол банкны мэдээллийн санд 40 зээлдэгчийн мэдээллийг оруулсан ба 

үүнээс хугацаа хэтэрсэн 3 зээлдэгчийн 10063.3 мян.төг-ийг, хэвийн ангилалтай 8 

зээлдэгчийн  37953.2 мян.төг-ийг тус тус төлүүлсэн. Тооцоо нийлсэн актыг 15 

иргэдээр баталгаажуулан гарын үсэг зуруулав. Хугацаа хэтэрсэн зээлийн 

ангилалтай 14 иргэн хэвийн ангилалд орсон ба хугацаа хэтэрсэн зээлээсээ 50654.6 

мян.төг төлсөн. Зээлийн эргэн төлөлтийг эрчимжүүлэх ажлын хүрээнд хугацаа 

хэтэрсэн 58,861.7 мян.төгрөгний зээлтэй 8 иргэнийг шүүхээс албадан гаргуулах 

хүсэлт өгсөн, 31000.2 мян. төгрөгний зээлтэй 3 иргэний материалыг шүүхийн 

шийдвэр гүйцэтгэх газарт хүргүүлсэн. 

2022 оны 1-р улирлын байдлаар сум хөгжүүлэх сангийн зээл, зээлийн хүүгийн 

эргэн төлөлт 12329,9  мян.төг орж үүнээс хугацаа хэтэрсэн 2 иргэнийг шүүхийн 

шийдвэр гүйцэтгэлээр 2937,7 мян.төг–ний зээл , зээлийн хүүг  хаасан байна. 

ДӨРӨВ. ЗАСАГЛАЛЫН БОДЛОГО 

4.1.Нутгийн захиргаа: 12 заалт бүхий ажил төлөвлөснөөс 100%-ийн 

биелэлттэй 8, 70%-ийн биелэлттэй 1, 30%-ийн биелэлттэй 1, 0%-тай 2 ажил байна. 

Мэргэшсэн, чадварлаг, ёс зүйтэй төрийн албыг төлөвшүүлэх зорилгоор 

Төрийн албаны зөвлөлөөс зохион байгуулсан 42 удаагийн сургалтад давхардсан 

тоогоор 214 төрийн албан хаагч цахимаар хамрагдсан.  Засаг даргын Тамгын газрын 

төрийн захиргааны албан тушаалд 100% төрийн жинхэнэ албаны ерөнхий шалгалт 

өгч тэнцсэн, нөөцөд бүртгэгдсэн иргэдийг ажиллуулж байна. 



Төрийн албан хаагчийн ажиллах орчин, нийгмийн баталгааг хангах ажлын 

хүрээнд Багийн Засаг дарга нарын зөөврийн компьютерыг 4,5 сая төгрөгийн 

өртөгтэйгөөр, ажлын ширээг 1,5 сая төгрөгийн өртөгтэйгөөр бүрэн шинэчилсэн.   

E-mongolia цахим системийг операторын горимоор ажиллуулж 16 төрлийн 

лавлагаа мэдээллийг давхардсан тоогоор 423 иргэнд үзүүлсэн байна. 

2021 онд сумын төр, төсвийн байгууллагуудад иргэдээс нийт 68, 2022 оны 1-

р улиралд 8 өргөдөл, гомдол ирснийг 100% хуулийн хугацаанд шийдвэрлэж хариу 

өгсөн байна. Сумын малын тоо толгойн албан татварыг тогтоох шийдвэрт саналыг 

нийт малчин 160 малчин өрхөөс утсаар авч дүнг нэгтгэн хуралд танилцуулж 

батлуулсан. 

2021, 2022 онуудад сумын ИТХ, ЗДТГ, ЭМТ хамтран өвөлжилт, хаваржилтын 

байдалтай танилцаж 430-аад өрхөөр орж цаг үеийн мэдээлэл, хийсэн ажлын тайлан 

танилцуулж иргэдийн санал хүсэлтийг хүлээж авсан. 

Төсөвт байгууллагуудад санхүүгийн үйл ажиллагааг сайжруулах зорилгоор 

Санхүүгийн албаны даргаар ахлуулсан ажлын хэсэг 1  болон 3-р улиралд дотоод 

хяналт шалгалтыг хийсэн. Мөн Сумын засаг даргын  2021 оны 10-р сарын 18-ны 

өдрийн №А/111 тоот захирамжийн дагуу ЗДТГДҮТОГүйцэтгэгчээр ахлуулсан 7 

хүний бүрэлдэхүүнтэй ажлын хэсэг Эрүүл мэндийн төв болон Ерөнхий боловсролын 

сургуульд төлөвлөгөөт бус хяналт шалгалтыг хийж,Төсвийн ерөнхийлөн захирагч, 

төсөвт байгууллагуудын дарга нарт арга зүйн зөвлөгөө өгч ажилласан. 

Ковид-19 цар тахлын улмаас сумын төр төсвийн байгууллагын 

удирдлагуудтай цаг үеийн шуурхай асуудлаар 14 удаа уулзалт, хурал зохион 

байгуулж үүрэг чиглэл өгч мэдээлэл солилцон ажилласны зэрэгцээ сумын ААНБ-ын 

удирдлагуудын цугларалтыг 2021 онд 2 удаа, 2022 оны 1-р улиралд 1 удаа зохион 

байгуулсан. 

Сумын ЗДТГ, төсвийн болон аж ахуйн нэгж байгууллагуудаас дотоодын аймаг 

сум байгууллага, гадаад улс орнуудын туршлага судлах, хамтын үйл ажиллагааг 

өргөжүүлэх, Нутгийн зөвлөлийн үйл ажиллагааг сайжруулж, уулзалт зохион 

байгуулах ажлууд цар тахалтай холбогдуулан хийгдээгүй байна. 

Хууль эрх зүй: 8 заалтаас 100%-ийн биелэлттэй 5, 70%-ийн биелэлттэй 2, 

огт хэрэгжээгүй 1 ажил байна. 

2021 онд сумын нийт хүн ам, зорилтот бүлгүүдэд чиглэсэн 9 удаагийн 

сургалтыг зохион байгуулж давхардсан тоогоор 361 иргэнийг, 2022 оны 1-р улиралд 

4 удаагийн сургалтад 138 иргэнийг хамруулсан байна. 2021 онд “Эрх зүйн хөтөч”-

ийн булангаар дамжуулан 8 иргэн цахимаар, 15 иргэн утсаар хууль зүйн зөвлөгөө 

мэдээлэл авсан.Хууль, эрх зүйн сэдэвт гарын авлага 430ш тараагдсан байна. 

Авлигын эсрэг хууль, Нийтийн албанд нийтийн болон хувийн ашиг сонирхлыг 

зохицуулах, ашиг сонирхлын зөрчлөөс урьдчилан сэргийлэх, авлигын хор аюулыг 

олон нийтэд тайлбарлан таниулах ажлын хүрээнд  

Хөрөнгө орлогын мэдүүлэг гаргах 12 албан тушаалтныг 02 дугаар сарын 15-

ны дотор буюу хуулийн хугацаанд нь гаргуулж, Нийтийн албанд томилогдохоор нэр 

дэвшсэн 2 этгээдийн хувийн ашиг сонирхлын урьдчилсан мэдүүлгийг зохих журмын 

дагуу хянуулсан. Хувийн ашиг сонирхлын болон хөрөнгө орлогын мэдүүлэг гаргах 

талаар 1 удаагийн сургалт, 4 удаагийн цахим сурталчилгааг зохион байгуулсан.  

2021 онд хулгайлах гэмт хэрэг 1, малын хулгай 7, хууль бусаар мод бэлтгэсэн 

1 зөрчил гарсан бөгөөд өмнөх оны мөн үетэй харьцуулахад 37,5%-р өссөн 

үзүүлэлттэй байна. “Мал мах” нэгдсэн арга хэмжээний хүрээнд 12 удаа 148 цагийн 

хугацаатай хяналт шалгалтын үүрэг гүйцэтгэж гарал үүслийн гэрчилгээгүй мал, мах 



тээвэрлэсэн 2 зөрчил илрүүлж, Зөрчлийн тухай хууль зааснаар тус бүрийг 150 

нэгжээр торгосон. Байгаль орчны эсрэг хууль бусаар мод бэлтгэсэн 1 зөрчлийг 

илрүүлж аймгийн Экологийн асуудал хариуцсан мөрдөгчид шилжүүлсэн. 

Архивын өрөөний тоног төхөөрөмжийг нэмэгдүүлэх ажил хийгдээгүй байна. 

4.3.Батлан хамгаалах бодлого, гамшгаас хамгаалах бодлого: 100%-ийн 

биелэлттэй 3, 70%-ийн биелэлттэй 2, 50%-ийн биелэлттэй 1 ажил байна. 

2021 оны 11 дүгээр сарын 26-ны өдөр Иргэний Андгай өргөх ёслолын 

ажиллагааг зохион байгуулж 16 нас хүрч иргэний үнэмлэх авсан 36 хүүхэд Иргэний 

Андгай өргөсөн.  2021 оны 2 дугаар ээлжийн цэрэг татлагад татагдсан иргэдийн 

эрүүл мэндийн үзлэгт хамрагдсан картыг сумын ЭМТ-ийн их эмч хариуцан авч 3 

иргэнийг давтан шинжилгээнд хамруулж эмчилсэн. 

2022 оны 1 дүгээр ээлжийн цэрэг татлагыг зохион байгуулж 45 цэргийн насны 

залуучуудыг эрүүл мэндийн үзлэгт хамруулж, 2 иргэн цэргийн албанд татагдсан. 

05 дугаар сард Цэрэг-Спортын "Дөл" тэмцээн зохион байгуулагдаж ЕБС-ийн 

ахлах ангийн 3 бүлгийн сурагчид оролцсон. 

2022 оны 03 дугаар сарын 24-ний 16:00 цагт “Газар хөдлөлтийн гамшгийн 

аюулын тухай зарлан мэдээллийн дохио" дуугаргаж, төр төсвийн байгууллагуудын 

ажилтан алба хаагчид, сургууль цэцэрлэгийн  суралцагсад “Цугларах цэг”-т бэлэн 

жагсаж сургуулилт хийсэн. 

Гал унтраах машинтай болох асуудлыг аймгийн Онцгой комисс, аймгийн 

удирдлага, УИХ-ын гишүүдэд уламжилсны үр дүнд УИХ-н гишүүний дэмжлэгээр 

2022 оны 1-р улиралд багтан  БНСУ-с гал унтраах автомашинтай болохоор 

шийдвэрлэгдсэн. Уг ажлын хүрээнд сумын байгаль хамгаалагчид, ОНӨААТҮГ-ын 

ажилчид нийт 5 иргэн БНСУ-ын галын академийн цахим сургалтад хамрагдаад 

байна. галын машины тээврийн зардал, гаалийн татварыг шийдвэрлэн хүлээн авах 

гэж байна. 

Гамшиг ослоос сэргийлэх салбар анги байгуулах газрыг ИТХ-р батлуулж 

ажлын байр болон ажилтнуудын орон сууцны зураг төсвийг хийлгэж, холбогдох 

бичиг баримтыг аймгийн ОБГ-т хүргүүлсэн. 

ТАВ. НОГООН ХӨГЖИЛ 

Ерөнхийлөгчийн зарлигаар бүх нийтээр мод тарих өдрийг тохиолдуулан ЕБС-

ийн сурагчдад мод, бут, сөөгийг нүдлүүлж таниулах ажлыг зохион байгуулж 

ажилласан. 

“Ногоон сум” хөдөлгөөнийг  айл өрх, ААНБ бүрийг мод, бут, сөөг тарих, 

зүлэгжүүлэх, ногоон байгууламжийг нэмэгдүүлж. 2021 онд сумын хэмжээнд 22 

төрлийн 2688 ширхэг мод бут сөөг, 19 төрлийн 9600 ширхэг суулгасан.       

2021 онд Тохижилт-Ногоон байгууламж аяны ажил, үйлсээрээ Сэлэнгэ аймагт 

тэргүүн байр эзэлсэн.        

Мод үржүүлгийн газрыг сумын ИТХ-р батлуулж хүлэмж барих, газар 

боловсруулах ажлууд хийгдэж байна.     

    2,3 дугаар багийг холбосон ногоон байгууламжийг бий болгох ажлыг 2021 

онд хашаа брих, мод тарих ажлыг зохион байгуулж 2022 онд ОНХС-ийн хөрөнгөөр 

500м явган хүний зам, 3 сүүдрэвч, гүүр, сандал, гэрэлтүүлэг зэргийг хийхээр 

гүйцэтгэгч байгууллагатай гэрээ байгуулсан. 

Байгууллага бүр “Тэрбум мод” аяны хүрээнд нийтийн эзэмшлийн газар зам 

дагуу  мод тарьж байгаа бөгөөд сумын ИТХ-ын төлөөлөгч Д.Батцогт, Б.Баярмөнх 

нар өөрсдийн хөрөнгөөр цэцэрлэгт хүрээлэн байгуулахаар гэрээ хийгээд байна. 



4 бодлогын хүрээнд 168 заалт бүхий ажлаас 100%-ийн биелэлттэй 82 ажил, 

70%-ийн биелэлттэй 51 ажил, 50%-ийн биелэлттэй 7 ажил, 30%-ийн биелэлттэй 7 

ажил, 0%-тай 21 ажил байна. ЗДҮАХ-ИЙН БИЕЛЭЛТ 78,7%-ТАЙ БАЙНА.  

 

АНХААРАЛ ХАНДУУЛСАНД БАЯРЛАЛАА. 


